Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 
17.
Berapakah projek terbengkalai di dalam Negeri Pulau Pinang? Bagaimanakah Kerajaan 
Negeri boleh menolong meneruskan projek terbengkalai?

Y.A.B. Ketua Menteri: 

17.
Sehingga Mac 2010, projek perumahan terbengkalai di Negeri Pulau Pinang yang 
dikenal pasti melalui senarai yang dikeluarkan oleh Kementerian Perumahan dan 
Kerajaan Tempatan (KPKT) adalah sebanyak 12 projek.  7 projek telah dilantik pemaju 
baru untuk diteruskan.


Antara usaha-usaha yang dilaksanakan oleh Kerajaan Negeri untuk menyelesaikan 
masalah projek terbengkalai adalah :

(i)
Mengadakan mesyuarat dengan pemaju dan jabatan-jabatan yang berkaitan 
dengan masalah yang dihadapi oleh pemaju bagi mencari jalan penyelesaian 
bagi menyiapkan projek perumahan yang terbengkalai.

(ii)
Mempelawa pemaju/kontraktor yang berwibawa untuk mengambil alih projek 
yang masih terbengkalai;

(iii)
Mengadakan mesyuarat dengan pembeli-pembeli bagi menyelesaikan isu-isu 
dan masalah-masalah yang dihadapi bagi projek yang dalam proses diambil-alih 
oleh pemaju baru;  dan 

(iv)
Menyediakan kertas pertimbangan Kerajaan Negeri berhubung dengan 
pengecualian wang sumbangan yang dipohon pemaju kepada beberapa jabatan 
yang berkaitan seperti yang disyaratkan dalam pelan merancang oleh Pihak 
Berkuasa Tempatan (MPPP & MPSP).

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 
18.
Berapakah projek terbengkalai di dalam KADUN Pantai Jerejak? Senaraikan nama 
projek,  info pemaju yang gagal,  nilai kos projek dan jumlah pembeli.

Y.A.B. Ketua Menteri: 

18.
Berdasarkan maklumat daripada Kementerian Perumahan dan Kerajaan Tempatan 
(KPKT) dan Majlis Perbandaran Pulau Pinang (MPPP),  tiada projek perumahan 
terbengkalai di KADUN Pantai Jerejak sehingga Mac 2010.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 
19.
Apakah perancangan Kerajaan Negeri menjaga kebersihan pantai dan tebing pantai 
umpamanya kawasan pelancongan seperti di Batu Ferringhi, Gurney Drive dan Padang 
Kota?

Y.A.B. Ketua Menteri: 

19.
MPPP telah melantik Syarikat Pen Mutiara untuk mengendalikan kerja-kerja pembersihan pantai dan tebing pantai.  Pembersihan pantai dijalankan setiap hari terutamanya di kawasan pelancongan dan konsentrasi pembersihan sampah-sarap adalah di hujung minggu iaitu mulai hari Jumaat hingga Ahad di mana pada waktu tersebut tiada pengunjung. 

Untuk memastikan kebersihan di kawasan pelancongan, MPPP menghantar pekerjanya untuk mengutip sampah yang dibuang oleh pengunjung di kawasan pelancongan seperti kawasan Batu Feringgi, Persiaran Gurney, Padang Kota Lama, Promenade Sungai Pinang dan Pantai Queensbay.

MPPP memberi bantuan melupuskan sampah-sarap yang dipungut oleh Jabatan Pengairan & Saliran yang terperangkap di Floating Rubbish Trap’(FRT) dan Log Boom. Sejumlah 36 Floating Rubbish Trap (FRT), 48 Gross Pollutant Trap (GPT), 6 Log Boom, telah  dipasang oleh Jabatan Pengairan & Saliran (JPS) di beberapa sungai bagi memerangkap sampah sarap terapung supaya tidak mengalir keluar ke laut.  FRT, GPT dan ‘Log Boom’ yang telah rosak akan diganti oleh JPS bagi menjamin sampah dapat diperangkap.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 
20.
Apakah cara Kerajaan Negeri membersihkan lautan terutamanya di kawasan 
pelancongan dari ancaman obor-obor dan kekotoran?

Y.A.B. Ketua Menteri: 

20.
Kerajaan Negeri sentiasa memantau kebersihan di kawasan pelancongan di negeri ini 
termasuk menangani masalah ancaman obor-obor. 

Kerajaan Negeri melalui Majlis Perbandaran Pulau Pinang (MPPP) telah melantik Syarikat Pen. Mutiara untuk menjalankan kerja pembersihan laut dan pantai dengan menggunakan  ‘catamaran’ di seluruh pulau setiap hari.  Bagi menangani masalah ancaman obor-obor (jelly fish), beberapa hotel di negeri ini telah mengambil inisiatif  menyediakan jaring keselamatan untuk keselamatan tetamu atau pelancong selain menyediakan  papan tanda untuk memberi amaran kepada para tetamu atau pelancong mengenai ancaman obor-obor. 

MPPP turut memberi bantuan melupuskan sampah-sarap yang dipungut oleh Jabatan Pengairan & Saliran (JPS) yang terperangkap di Floating Rubbish Trap (FRT) dan ‘Log Boom’ untuk memastikan sampah-sarap yang terapung tidak mengalir keluar ke laut.   Sejumlah 36 Floating Rubbish Trap (FRT), 48 Gross Pollutant Trap (GPT) dan 6 Log Boom telah  dipasang oleh JPS di beberapa buah sungai bagi tujuan tersebut.
Jabatan Alam Sekitar (JAS) juga menjalankan pengawasan kualiti air marin di sekitar pantai di Pulau Pinang khususnya di Batu Feringhi dan Pantai Miami dengan menganalisis 25 parameter/unsur  kimia bagi memantau kualiti air marin berdasarkan standard yang telah ditetapkan. Bagi tahun 2008, data kualiti air marin menunjukkan tidak terdapat pencemaran yang serius di kawasan pelancongan di negeri ini. Melalui langkah-langkah yang telah diambil,  Kerajaan Negeri berharap ancaman obor-obor dan kekotoran di kawasan pelancongan dapat ditangani bagi memastikan kawasan tersebut terus mendapat perhatian pelancong dari dalam dan luar negara.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 
21.
Bagaimanakah Kerajaan Negeri melaksanakan freedom of information supaya semua rakyat Pulau Pinang boleh mendapat maklumat daripada Kerajaan Negeri. Bagaimanakah pegawai kerajaan ditugaskan untuk menjayakan dasar ini?

Y.A.B. Ketua Menteri: 

21.
(i)
Kebebasan Maklumat perlu bagi menggariskan prinsip-prinsip asas berkenaan 
hak rakyat untuk  mendapatkan maklumat Kerajaan. Ia dapat menggalakkan 
sikap keterbukaan dan kebebasan di dalam penyampaian maklumat di antara 
Kerajaan Negeri, pihak media dan juga rakyat. 

(ii)
Antara langkah / dasar yang telah diambil oleh Kerajaan Negeri untuk 
membolehkan rakyat mendapat maklumat secara bebas dan terbuka ialah:-


(a)
Menyiarkan persidangan Dewan Undangan Negeri Pulau Pinang secara siaran langsung (web streaming) agar rakyat dapat mengikuti sesi persidangan dewan;

(b)
Menjadikan Portal Kerajaan Negeri sebagai saluran penting kepada rakyat untuk mendapatkan maklumat dan perkhidmatan. Melalui portal tersebut, dasar-dasar baru Kerajaan Negeri dan ucapan-ucapan penting Y.A.B. Ketua Menteri dipaparkan untuk tatapan rakyat;
(c)
Kerajaan Negeri sememangnya sedar tidak semua rakyat dapat mengakses kemudahan-kemudahan tersebut. Bagi menyampaikan maklumat secara terus kepada rakyat di peringkat akar umbi, Kerajaan Negeri telah melantik Pegawai Seranta di setiap KADUN bagi menyampaikan maklumat secara terus kepada rakyat jelata; dan


(d)
Mewujudkan ruangan khas di dalam Tabloid Suara Rakyat bagi membolehkan rakyat mengemukakan pendapat, kritikan dan cadangan kepada Kerajaan Negeri di samping memuatkan berita-berita berhubung aktiviti dan pembangunan yang telah dijalankan oleh Kerajaan Negeri.

(iii)     
Pegawai kerajaan sememangnya memainkan peranan penting untuk 
menjayakan langkah/ dasar yang telah dilaksanakan kerana mereka terlibat di 
setiap proses perancangan dan pelaksanaannya. Selain itu, pegawai kerajaan 
juga menerapkan nilai-nilai ketelusan dalam melaksanakan tugas harian bagi 
memastikan rakyat mendapat akses kepada maklumat-maklumat Kerajaan 
Negeri.

(iv)   
Kerajaan Negeri sentiasa menggalakkan budaya kebebasan maklumat walaupun 
belum dapat menggubal dan mengguna pakai Akta Kebebasan Maklumat di 
Negeri Pulau Pinang kerana beberapa faktor seperti ianya di bawah bidang 
kuasa Kerajaan Persekutuan dan bertentangan dengan Perlembagaan Malaysia 
sekiranya dilaksanakan oleh Kerajaan Negeri. Walau bagaimanapun, Kerajaan 
Negeri akan memastikan bahawa akta ini dilaksanakan.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 
22.
Terangkan dasar Green Building Index yang dilaksanakan oleh Kerajaan Negeri.  Sejauh 
manakah kejayaan Kerajaan Negeri dan pemaju melaksanakan dasar ini?

Y.A.B. Ketua Menteri: 

22.
Kerajaan Negeri Pulau Pinang yakin bahawa bagi mencapai pembangunan mapan, ianya 
mestilah berteraskan kepada konsep kehijauan.  Dalam perkara ini, Kerajaan Negeri 
telah mengambil Inisiatif Penghijauan terhadap projek-projek pembangunan yang hendak 
dilaksanakan sama ada di pihak swasta ataupun kerajaan.  Melalui  inisiatif ini, Negeri 
Pulau Pinang merupakan negeri terawal mengadakan polisi dan menggalakkan dan 
menyokong inisiatif Green Building Index (GBI).  Dengan kerjasama Kerajaan Negeri dan 
Persatuan Arkitek Malaysia (PAM)  inisiatif GBI telah dilancarkan pada 22 Oktober 2009.  
Dasar ini adalah baik untuk meningkatkan kualiti hidup, menjimatkan tenaga, dan 
mengurangkan pemanasan global.


Dalam proses penilaian ke atas bangunan-bangunan di bawah inisiatif GBI aspek 
perancangan dan  reka bentuk adalah kriteria utama.


Penilaian yang dibuat adalah berdasarkan kriteria pengukuran kecekapan tenaga 
elektrik, kualiti persekitaran dalaman, kemapanan, kualiti perancangan dan pengurusan 
tapak, sumber bahan, kecekapan tenaga air dan inovasi.


Penganugerahan sesebuah bangunan sebagai GBI akan dibuat selepas 1 tahun 
diduduki.  Seterusnya pemantauan dibuat setiap 3 tahun bagi memastikan bangunan berkenaan mengekalkan standard GBI.  Penganugerahan adalah berdasarkan 4 standard pencapaian Platinum, Gold, Silver dan Certified.


Berteraskan konsep GBI Kerajaan Negeri terus menggalakkan pemaju-pemaju projek 
pembangunan di Negeri Pulau Pinang ke arah pembangunan yang mapan.


XII.
Ahli Kawasan Datok Keramat (Y.B. Tuan Jagdeep Singh Deo A/L Karpal Singh) 
bertanya kepada Y.A.B. Ketua Menteri:

1.
Sila nyatakan jumlah jenayah yang telah berlaku di Negeri Pulau Pinang dalam dua (2) 
tahun dari bulan Mac 2008? Apakah jenis-jenis jenayah tersebut? Adakah pengurangan 
dalam kadar bilangan jenayah yang telah berlaku dalam tempoh masa ini? 


Y.A.B. Ketua Menteri:

1.
Pihak Kerajaan Negeri telah mendapat maklumat mengenai jenayah Negeri Pulau Pinang daripada Polis DiRaja Malaysia (PDRM) yang menunjukkan terdapat dua (2) jenis jenayah iaitu jenayah kekerasan dan jenayah harta benda.



Bagi jenayah kekerasan, mulai Mac 2008 hingga Februari 2009 kes jenayah dicatatkan 
sebanyak 2,202 kes, manakala mulai Mac 2009 hingga Februari 2010 mencatat 2,034 
kes.  Terdapat penurunan sejumlah 168 kes atau 7.6%. 


Bagi jenayah harta benda, mulai Mac 2008 hingga Februari 2009 kes jenayah dicatatkan sebanyak 14,317 kes, manakala mulai Mac 2009 hingga Februari 2010 mencatat 14,420 kes. Terdapat peningkatan sejumlah 103 kes atau 0.7%. 



Secara keseluruhannya, terdapat penurunan kadar jenayah bagi jenayah kekerasan dan 
jenayah harta benda iaitu sebanyak 65 kes atau 0.4% jika dibandingkan antara Mac 2008 
hingga Februari 2009 dengan Mac 2009 hingga Februari 2010. Maklumat terperinci 
berkenaan jumlah perbandingan indeks jenayah ini ialah seperti berikut:

JUMLAH PERBANDINGAN INDEKS JENAYAH DARIPADA 

        MAC 2008 SEHINGGA FEB. 2009 DAN DARIPADA MAC 2009 SEHINGGA FEB. 2010

	Kategori Jenayah
	Jumlah
	Turun / Naik

(Kes)
	Peratus

  ( % )

	
	Mac 2008 - Feb 2009
	Mac 2009 - Feb 2010
	
	

	Kekerasan
	2202
	2034
	-168
	-7.6

	Harta Benda
	14317
	14420
	103
	0.7

	Jumlah
	16519
	16454
	-65
	-0.4


Ahli Kawasan Datok Keramat (Y.B.Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:

2.
Apakah inisiatif Pihak Berkuasa Tempatan untuk memastikan pemasangan CCTV di 
tempat-tempat awam? Berapakah tempat yang telah dipasang CCTV sebegini? Apakah 
tindakan yang akan diambil terhadap individu yang gagal memasang CCTV tersebut? 

Y.A.B. Ketua Menteri:

2. MPPP telah memasang 31 buah kamera CCTV di bahagian pulau, Pulau Pinang  dan 
telah beroperasi mulai 14 Februari 2008.

Kamera-kamera CCTV ini telah dipasang di lokasi-lokasi strategik yang kerap berlaku jenayah dan telah dikenal pasti bersama pihak Polis iaitu di kawasan KOMTAR, Penang Gold Bazaar, Persiaran Gurney, Upper Penang Road, Air Itam, Terminal Bas Ekspres Sungai Nibong dan Bukit Jambul.  Senarai lokasi kamera yang dipasang oleh MPPP bagi pihak Pejabat Polis Pulau Pinang adalah seperti di Lampiran A.

Liputan Kawalan Sistem CCTV ini akan diperluaskan dengan pemasangan 24 buah kamera tambahan di bahagian pulau, Pulau Pinang melalui peruntukan yang disediakan oleh Kementerian Perumahan dan Kerajaan Tempatan (KPKT). Lokasi kamera-kamera yang terlibat disertakan di Lampiran B. Kerja-kerja pemasangan kamera-kamera tambahan ini di jadual akan dimulakan pada bulan April 2010 dan disiapkan dalam tempoh 6 bulan.  Bagi pelan bangunan yang melibatkan pembinaan tempat letak kereta bertingkat dan basement akan disyaratkan supaya menyediakan sistem keselamatan (termasuk CCTV) selaras dengan garis panduan KPKT.

Syarat untuk memasang kamera litar tertutup (CCTV) akan dimasukkan dalam syarat lesen yang akan dikeluarkan oleh MPPP di bawah Undang-undang Kecil (Tempat Letak Kereta Persendirian) Majlis Perbandaran Pulau Pinang, 1988. Sekiranya mereka gagal mematuhinya,  maka lesen akan ditarik balik atau dibatalkan.


Bagi permohonan pembaharuan lesen, syarat ini juga dikenakan sebagai syarat 
tambahan dalam syarat-syarat sedia ada.

MPSP telah membuat permohonan untuk mendapatkan peruntukan pemasangan CCTV 
bagi kawasan Seberang Perai kepada KPKT  sebanyak 24 buah CCTV. 


Lokasi mengikut daerah  seperti berikut : 

	1.
	Seberang Perai Utara
	8

	2.
	Seberang Perai Tengah
	12

	3.
	Seberang Perai Selatan
	4


24 lokasi yang dicadangkan adalah  seperti berikut:- 


1.     Stesen Kereta Api Butterworth

2.     Jalan Selat, Taman Selat, Butterworth  

3.     Jalan Ner Ferry, Butterworth

4.     Simpang Jalan Ong Yi How / Jalan Raja Uda

5.     Simpang Jalan Pasar / Jalan  Danby

6.     Jalan Hashim bin Awang, Pekan Tasek Gelugor

7.     Simpang Jalan Dato’ Hj Ahmad Badawi / Jalan Padang Kelab

8.     Kompleks Dato’ Kailan

9.     Jalan Bagan Ajam

10.   Jalan Perai Jaya (Mega  Mall)

11.   Jalan Perai Jaya 2 (Mega Mall)

12.   Simpang Tingkat Kikik 7, Taman Inderawasih

13.   Jalan Usahaniaga

14.   Simpang Jalan Kurau / Tingkat Kurau 5

15.   Simpang Tingkat Kurau 5 / Tingkat Kurau 4

16.   Jalan Todak, Bandar Sunway

17.   Jalan Todak 2, Bandar Sunway

18.   Jalan Rozhan, Alma

19.   Simpang Jalan Bandar Perda

20.   Simpang Jalan Tembikai / Jalan Padang Lalang

21.   Simpang Jalan Atas / Jalan Hooi Soo Pekan Nibong Tebal
22.   Jalan Susur Sungai Bakap

23.   Jalan Simpang Ampat / Public Bank

24.   Simpang Jalan Atas / Jalan Serindik, Pekan Nibong Tebal

LAMPIRAN ‘A’
Lokasi Kamera Cctv Sedia Ada Di Negeri Pulau Pinang Yang Dipasang Oleh MPPP

	Bil.
	Lokasi
	Bil Kamera

	1.
	Jalan Penang Bersebelahan Jejantas Jalan Penang/ Jalan Burma/ Jalan Dr Lim Chwee Leong
	1

	2.
	Simpang Jalan Dr Lim Chwee Leong/ Lebuh Lintang
	1

	3.
	Jalan Burma Bersebelahan Jejantas Jalan Penang/ Jalan Burma/ Jalan Dr Lim Chwee Leong
	1

	4.
	Simpang Enam Komtar
	1

	5.
	Simpang Jalan Penang / Lebuh Tek  Soon
	1

	6.
	Simpang Jalan Magazine/ Jalan Ria
	1

	7.
	Simpang Jalan Macalister/ New Lane
	1

	8.
	Upper Penang Road 
	1

	9.
	Simpang Jalan Penang / Lebuh Chulia
	1

	10.
	Simpang Lebuh Pantai/ Lebuh China 
	1

	11.
	Lebuh Farquhar – Depan Hotel E&O
	1

	12.
	Gold Bazaar – Simpang Lebuh Campbell/ Jalan Pintal Tali
	1

	13.
	Gold Bazaar – Simpang Carnarvon/ Lebuh Buckingham  
	1

	14.
	Gold Bazaar – Simpang Jalan Masjid Kapitan Keling/ Lebuh Buckingham
	1

	15.
	Gold Bazaar – Simpang Jalan Masjid Kapitan Keling/ Lebuh Chulia
	1

	16.
	Jejantas Citibank Jalan Sultan Ahmad Shah 
	1

	17.
	Simpang Persiaran Midlands/ Lebuhraya Maktab
	1

	18.
	Simpang Persiaran Gurney /Jalan Lim Chin Guan
	1

	19.
	Bulatan Persiaran Gurney – Hawker Center
	1

	20
	Persiaran Gurney – Hawker Center/ Gurney Plaza
	1

	21.
	Simpang Jalan Masjid Negeri/ Lebuhraya Batu Lancang
	1

	22.
	Pintu Masuk Terminal Bas Ekspres Sungai Nibong
	1

	23.
	Pintu Keluar Terminal Bas Ekspres Sungai Nibong
	1

	24.
	Bukit Jambul, Simpang Jalan Bukit Gambir/ Jalan Rumbia
	1

	25.
	Bukit Jambul, Simpang Jalan Tun Dr Awang/ Jalan Bukit Gambir
	1

	26.
	Bukit Jambul, Simpang Jalan Rumbia/ Lorong Relau 2
	1

	27.
	Bukit Jambul, Simpang Jalan Tun Dr Awang/ Jalan Kampong Relau
	1

	28.
	Air Hitam, Simpang Air Hitam/ Jalan Kampung Melayu
	1

	29.
	Air Hitam, Simpang Jalan Air Hitam/ Jalan Stesen Keretapi Bukit Bendera
	1

	30.
	Air Hitam, Simpang Jalan Air Hitam/ Jalan Rambutan
	1

	31.
	Air Hitam, Simpang Jalan Pasar/ Laluan Ke Kuil Kek Lok Si
	1


Tapak Cadangan Kamera Cctv Yang Akan Dipasang Oleh Kementerian Perumahan Dan Kerajaan Tempatan (Kpkt) Di Kawasan Mppp

	Bil.
	Lokasi
	Bil Kamera

	1.
	Simpang Tesco Jelutong Exspressway/ Jalan Tengku Kudin
	1

	2.
	Simpang Jelutong Exspressway/ Gat Lebuh Macallum
	1

	3.
	Simpang Gat Lebuh Macallum/ Lintang Macallum 2
	1

	4.
	Simpang Jelutong Exspressway/ Gat Lebuh Cecil
	1

	5.
	Jejambat Simpang Jalan Masjid Negeri/ Jalan Air Hitam
	1

	6.
	Jalan Boundary – Perhentian Bas Rumah Pangsa Padang Tembak
	1

	7.
	Depan Hotel Park Royal, Batu Feringgi
	1

	8.
	Simpang Jalan Tanjung Bunga / Hillside
	1

	9.
	Laluan Masuk Pantai Flat Uda, Tanjung Tokong (Tokong Tua Pek Kong)
	1

	10.
	Simpang Jalan Tanjung Tokong/ Jalan Fettes 
	1

	11.
	Simpang Jalan Bagan Jermal/ Jalan Tanjung Tokong/ Jalan Kelawai/ Persiaran Gurney
	1

	12.
	Simpang Jalan Mount Erskine/ Jalan Gottlieb/ Jalan Burma
	1

	13.
	Pengkalan Weld Kawasan Luar Terminal Feri
	1

	14.
	Simpang Jalan Tun Syed Sheh Barakbah/ Jalan Padang Kota Lama
	1

	15.
	Simpang Pintu Masuk Kebun Bunga/ Jln Naik Bkt Bendera
	1

	16.
	Simpang Lebuh Dickens/ Jalan Penang
	1

	17.
	Simpang Jalan Sultan Azlan Shah/ Jalan Hilir Pemancar 
	1

	18.
	Depan Masjid Pakistan Jalan Macalister/ Lorong Susu
	1

	19.
	Queensbay, Lebuhraya Bayan Lepas
	1

	20.
	Simpang Jalan Sultan Azlan Shah/ Jalan Tengah
	1

	21.
	Jalan Mayangpasir, Taman Sri Tunas, Bayan Baru
	1

	22.
	Jalan Tengah, Taman Sri Tunas, Bayan Baru
	1

	23.
	Simpang Jalan Kg.Jawa/ Lebuh Kg.Jawa (Zon Perindustrian Bebas Fasa Iii)
	1

	24.
	Hilir Sg. Keluang 1/ Hilir Sungai Keluang 2 (Zon Perindustrian Bebas Fasa Iv/ Technoplex)
	1


Ahli Kawasan Datok Keramat (Y.B.Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:

3.
Sila nyatakan apakah projek jangkamasa pendek yang telah dan akan dilaksanakan bagi mengatasi masalah banjir yang sering berlaku di kawasan Jalan P. Ramlee dan kawasan-kawasan berhampiran dengannya?

Y.A.B. Ketua Menteri:

3.
Kerajaan Negeri melalui Jabatan Pengairan dan Saliran telah melaksanakan beberapa 
langkah jangka pendek bagi mengatasi masalah banjir di kawasan Jalan P. Ramlee dan 
kawasan berhampiran.  Di antara projek yang telah dilaksanakan pada tahun 2009 
adalah seperti berikut:

(a)
Kerja-kerja mendalamkan Sungai Pinang dari Kg.  Rawa ke Jeti Nelayan dengan 
kos RM128,700.00

(b)
Menaik taraf  Sungai Jelutong (cabang Sungai Pinang) di kawasan Kg.  Masjid dengan kos RM480,500.00


Bagi tahun 2010, kerja-kerja yang dilaksanakan adalah mendalamkan Sungai Pinang 
dari muara sehingga ke kawasan Dhobby Ghout serta beberapa cabang Sungai Pinang 
(Sungai Mati dan Sungai Jelutong) untuk meningkatkan kapasiti sungai tersebut 
seterusnya dapat mengurangkan kesan banjir yang berlaku di kawasan Jalan P. Ramlee.

Ahli Kawasan Datok Keramat (Y.B.Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:

4.
Apakah rancangan-rancangan jangkamasa pendek dan jangkamasa panjang Kerajaan 
Negeri untuk mengatasi masalah kesesakan lalu lintas di Pulau Pinang?

Y.A.B. Ketua Menteri:

4. Rancangan-rancangan Kerajaan Negeri untuk mengatasi masalah kesesakan lalu lintas di Pulau Pinang adalah seperti berikut:- 

(a)
Menambah baik sistem pengangkutan awam sedia ada melalui pewujudan sistem pengangkutan bersepadu yang efisien, berkualiti, mudah diperolehi, mesra alam yang meliputi  seluruh negeri.  Kualiti dan efisiensi perkhidmatan bas awam ditambah baik secara berterusan. Apabila Rapid Penang Sdn. Bhd. memulakan operasi pada 31 Julai 2007, terdapat 150 buah bas dalam fleet mereka.  Kemudiannya pada bulan Jun 2009, sebanyak 200 buah bas lagi telah ditambah iaitu 350 buah bas kesemuanya yang menyediakan perkhidmatan bas awam di Pulau Pinang. Pertambahan bas ini telah membolehkan perkhidmatan yang lebih kerap disediakan di samping meluaskan rangkaian dan liputan perkhidmatan ke lebih banyak kawasan. Perancangan juga sedang dijalankan dengan pihak Rapid Penang Sdn.Bhd. untuk menambah lagi bilangan bas secara berperingkat pada masa hadapan. 

(b)
Membina jalan-jalan baru dan menaik taraf jalan sedia ada untuk  mengawal kesesakan, mengagih dan menyurai aliran lalu lintas serta meningkatkan keselamatan jalan raya. Projek Pembinaan Jambatan Kedua Pulau Pinang telah bermula dan dijangka akan siap pada tahun 2012.  

(c)
Memohon bantuan Kerajaan Pusat untuk pembinaan Lebuh raya Lingkaran Luar Pulau Pinang (PORR) serta sistem Transit Monorel Ringan serta Hybrid Tram System  sebagai usaha jangka panjang mengatasi masalah trafik di bandar George Town.

(d)
Memperkemaskan pengurusan sistem lalu lintas setempat (localised traffic management plan), sistem jalan sehala dan sistem kawalan lampu isyarat berkomputer.  Melalui kaedah ini  aliran lalu lintas dan gangguan di jalan-jalan utama yang sering mengalami kesesakan lalu lintas dikurangkan larangan-larangan, mengeluarkan petak letak kenderaan di tepi jalan serta meningkatkan penguatkuasaan.

(e)
Memperluaskan liputan sistem kawalan CCTV dari semasa ke semasa dengan menambah bilangan kamera. Sistem CCTV telah digunakan dengan berkesan untuk meningkatkan keselamatan, pemantauan lalu lintas, penguatkuasaan dan mengawal kesesakan. 

(f)  
Menjalankan Kajian Decongesting George Town dengan tujuan menambah baik aliran lalu lintas dalam jangka masa pendek di kawasan-kawasan yang mengalami kesesakan lalu lintas yang serius seperti di Jalan Masjid Negeri, Jalan Air Itam, kawasan Pulau Tikus dan pusat bandar George Town.

(g)
Membina dan menaik taraf laluan-laluan pejalan kaki dan penunggang basikal selaras dengan rancangan kerajaan untuk menambah baik sistem pengangkutan awam dan mengurangkan penggunaan kenderaan persendirian. 

(h)
Mengadakan kawalan, larangan dan sekatan (traffic restraint measures) untuk mengurangkan penggunaan kenderaan persendirian di kawasan yang mengalami kesesakan yang serius seperti electronic road pricing, bayaran letak kenderaan yang lebih tinggi, larangan masuk ke kawasan tertentu serta membenarkan kenderaan dengan penumpang penuh sahaja dalam kawasan pusat bandar dan sebagainya.

(i) Meluluskan pelaksanaan Kajian Pelan Induk Pengangkutan Pulau Pinang (Penang Transport Masterplan) untuk mewujudkan sistem pengangkutan yang bersepadu dan mapan.  Tender terbuka telah dipanggil di mana juru perunding tempatan dan luar negeri boleh mengambil bahagian. Adalah dijangka bahawa kajian ini dapat dimulakan pada pertengahan tahun 2010 dan disiapkan dalam tempoh satu tahun.

Ahli Kawasan Datok Keramat (Y.B.Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:

5.
Adakah bekalan air mencukupi di Negeri Pulau Pinang memandangkan keadaan musim 
kemarau sekarang? Apakah rancangan yang akan diimplementasikan oleh Kerajaan 
Negeri?


(a) 
Untuk memastikan tiada masalah dengan bekalan air. 


(b) 
Untuk memupuk kesedaran  menjimatkan air di  kalangan warga Pulau Pinang.

Y.A.B. Ketua Menteri:

5.
Bekalan air di Negeri Pulau Pinang adalah mencukupi untuk menampung keperluan air pada musim kemarau ini.  Sehingga 31 Mac 2010 kapasiti air di Empangan Air Itam adalah 2 Mm³ (72.5%), Empangan Mengkuang 22.1Mm³ (93.2%) dan Empangan Teluk Bahang 14.36Mm³ (73.2%).  Bekalan tersebut mampu  bertahan untuk jangka masa di antara 71 hari sehingga 250 hari dan ini adalah mencukupi jika musim kemarau tidak berlarutan untuk jangka masa yang panjang.  Musim kemarau dijangka berakhir pada penghujung April 2010.

(a)
Negeri Pulau Pinang  tidak akan menghadapi masalah bekalan air untuk jangka masa pendek.  Walau bagaimanapun, Kerajaan Negeri telah mengambil 
langkah-langkah jangka panjang untuk memastikan bekalan air di negeri ini mencukupi seperti berikut:-.

(b)
Bagi memupuk kesedaran menjimatkan air di kalangan warga Pulau Pinang, Perbadanan Bekalan Air Pulau Pinang (PBAPP) telah menjalankan beberapa program seperti kempen di peringkat sekolah untuk menanam kesedaran di kalangan pelajar-pelajar sekolah, mengadakan sambutan Hari Air Sedunia, mengedarkan risalah-risalah penjimatan air kepada pengguna dan sebagainya.

	Bil
	Projek / Program
	Skop / Deskripsi / 

Objektif Projek
	Daerah

	1


	Projek Sambungan

Projek Pembesaran Empangan Mengkuang


	Pembesaran Empangan bagi meningkatkan simpanan air mentah
	SPT



	2


	Projek  Baru

Kerian Transfer Scheme

2.1 Tunnel dan Associated Works.

2.2 Sungai Kerian Water Treatment Works

      (Fasa 1)

2.3 1600mm MS paip air dari Sungai Kerian

       WTP ke Bukit Kangar (fasa 1)
	Meningkatkan sumber air mentah

Memastikan bekalan air mencukupi di kawasan SPS dan SPT

Memastikan bekalan air mencukupi dikawasan SPS dan SPT
	SPS

SPS

SPS



	3


	1200mm Twin Mild Steel submarine Pipelines
	Memastikan bekalan air mencukupi di kawasan pulau
	SPU



	4


	900mm Mild Steel pipeline from Bayan Lepas to Batu Maung
	Meningkatkan bekalan air ke kawasan Batu Maung
	DBD

	5


	900mm Mild Steel pipeline from Sg Dua WTP to Bertam & Jalan Lahar Tiang
	Meningkatkan bekalan air ke Bertam & Lahar Tiang
	SPU

	6
	Non Revenue Water Reduction and management
	Mengurangkan dan mengawal tahap NRW
	 Pulau Pinang

	7
	Upgrading of water treatment facilities
	Menaik taraf kemudahan loji rawatan air 
	 Pulau Pinang

	8
	Construction of 45m3 Bukit Tok Kangar Reservoir
	Meningkatkan simpanan air terawat
	SPT


Ahli Kawasan Datok Keramat (Y.B.Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:

6.
Sila nyatakan berapakah laporan polis yang telah dibuat kepada pihak polis terhadap pemimpin Parti Barisan Nasional di Pulau Pinang? Berapakah daripadanya telah 
disiasat? Berapa individu dari Parti Barisan Nasional telah dibawa ke Mahkamah untuk dituduh atas laporan-laporan polis tersebut?

Y.A.B. Ketua Menteri:

6.
Semakan dengan Polis DiRaja Malaysia (PDRM) mendapati hanya terdapat satu (1) 
laporan polis yang telah dibuat terhadap Pemimpin Parti Barisan Nasional iaitu:-



(a) 
Y.B. Datuk  Seri Dr. Mohd. Khir Toyo,    ADUN Selangor


Kes ini telah dibawa kepada Yang Arif Timbalan Pendakwa Raya (TPR) Putrajaya pada 13/03/2009 untuk arahan lanjut.

Ahli Kawasan Datok Keramat (Y.B.Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:

7.
Apakah keadaan sebenar dengan isu tanah di kawasan Seberang Perai yang dikatakan 
telah diberikan kepada  pihak tertentu untuk menguji sistem monorel? Adakah sistem 
tender terbuka telah diamalkan dalam perkara ini? Adakah benar Kerajaan Negeri 
memberi tanah secara percuma sepertimana dilaporkan oleh beberapa akhbar 
tempatan?

Y.A.B. Ketua Menteri:

7.
Pihak Penanag Development Corperation (PDC) hanya memberikan kebenaran kepada 
sebuah syarikat untuk menguji sistem monorel di kawasan Stadium Batu Kawan.  
Bagaimanapun PDC atau Kerajaan Negeri tidak terikat untuk memilih syarikat berkenaan 
untuk menjalankan projek sekiranya dilaksanakan kelak.

Ahli Kawasan Datok Keramat (Y.B.Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:

8.
Berapakah jumlah peruntukan Kerajaan Negeri kepada Sekolah-sekolah Cina, Tamil, 
Mubaligh dan Agama untuk tahun ini? Sila nyatakan dengan terperinci jumlah-jumlah 
yang akan diperolehi oleh setiap sekolah yang berkenaan. Adakah Kerajaan Negeri akan 
meneruskan inisiatif ini?

Y.A.B. Ketua Menteri:

8.
Kerajaan Negeri sejak tahun 2009 diteruskan memberi bantuan kepada sekolah-sekolah 
Cina, Tamil, Mubaligh dan Agama.  Peruntukan yang telah disediakan pada tahun 2010 
bagi setiap sekolah berkenaan adalah seperti di bawah:-
	(i)
	Sekolah Persendirian (5 buah)
     
	-
	RM2.0 juta

	(ii)
	Sekolah Agama Rakyat

   
	-
	RM1.75 juta

	(iii)
	Sekolah Tamil 
	-
	RM1.75 juta

	(iv)
	Sekolah Cina/Mubaligh
          

	-
	RM5.8 juta

	
	JUMLAH
	-
	RM11.3 juta


XIII.
Ahli Kawasan Telok Bahang (Y.B. Dato' Seri Dr. Hilmi Bin Haji Yahaya) bertanya 
kepada Y.A.B. Ketua Menteri:

1.
Diperhatikan banyak kawasan bukit telah dikosongkan (ditebang pokok), adakah 
kerajaan tahu hal ini dan jika tahu apakah tindakan kerajaan untuk mencegah perkara ini dari terus berlaku dan nyatakan berapa kes telah diambil tindakan dan jenis tindakan?


Y.A.B. Ketua Menteri :

1.
Kerajaan Negeri sedar kegiatan penebangan pokok berlaku di kawasan tanah berbukit melibatkan kawasan tanah Kerajaan dan juga tanah persendirian. Pemotongan pokok-pokok di kawasan tanah berbukit perlu mendapat kebenaran dari Kerajaan Negeri dan mematuhi garis panduan yang telah ditetapkan.

Pada tahun 2010, sebanyak dua kes pencerobohan Hutan Simpan Kekal telah dapat dikesan. Kes pertama dikesan semasa serbuan dibuat oleh Jabatan Perhutanan 
pada 6 Januari 2010 di Hutan Simpan Telok Bahang. Pencerobohan ini melibatkan penanaman pokok buah-buahan dan bunga-bungaan di atas tanah berkeluasan lebih kurang satu ekar. Tiada individu dikesan sewaktu serbuan dibuat.

Kes kedua dikesan oleh Jabatan Perhutanan pada 20 Januari 2010 berlaku di Hutan Simpan Kekal Bukit Genting. Kawasan pencerobohan telah ditanam dengan pokok pisang dan pokok getah berkeluasan lebih kurang dua ekar. Siasatan masih lagi dijalankan ke atas perkara tersebut.

Tindakan yang diambil oleh Jabatan Perhutanan bagi mencegah penebangan pokok tanpa kebenaran ialah mempergiatkan rondaan di kawasan Hutan Simpan Kekal. Sementara itu, sempadan luar kawasan Hutan Simpanan Kekal telah disukat dan dipasang dengan papan tanda larangan memasuki Hutan Simpan Kekal. Bagi memulihara kawasan hutan yang diceroboh, Jabatan Perhutanan telah menanam 
semula pokok-pokok hutan.

Ahli Kawasan Telok Bahang (Y.B. Dato' Seri Dr. Hilmi Bin Haji Yahaya) bertanya kepada Y.A.B. Ketua Menteri:

2.
Adakah Kerajaan Negeri telah memansuhkan enakmen kawasan tadahan air Sungai 
Pinang dan kawasan tadahan air Sungai Nibong. Adakah Kerajaan Negeri sedar 
akibat tindakan tersebut terhadap pertanian di Balik Pulau?

Y.A.B. Ketua Menteri:

2.
Kawasan Tadahan Air Negeri Pulau Pinang telah diwartakan di bawah Enakmen Pembekalan Air 1998 (Perintah Pembekalan Air), (Kawasan Tadahan) 2004.  Kawasan tadahan air di Daerah Balik Pulau yang termasuk di dalam Warta adalah 
seperti berikut:-


(a)
Kawasan Tadahan Sungai Pinang seluas 643.187 hektar;


(b)
Kawasan Tadahan Teluk Awak seluas 166.187 hektar; dan

(c)
Kawasan Tadahan Teluk Bahang seluas 1068.680 hektar.


Semenjak kawasan tadahan ini diwartakan pada tahun 2004 sehingga kini,  tidak 
pernah terdapat mana-mana kawasan tadahan yang dikeluarkan atau dimansuhkan 
daripada Warta tersebut.  Kawasan tadahan Sungai Nibong tidak pernah diwartakan.

Ahli Kawasan Telok Bahang (Y.B. Dato' Seri Dr. Hilmi Bin Haji Yahaya) bertanya kepada Y.A.B. Ketua Menteri:

3.
Difahamkan Ketua Menteri telah melawat Balik Pulau dan telah mengenal pasti tanah-
tanah yang luas di kawasan-kawasan yang dulunya kawasan guna tanah 
pelancongan dan kawasan bukit yang melebihi ketinggian 250 kaki.  Difahamkan 
beliau bercadang untuk menukar guna tanah kepada perumahan.  Adakah ini tidak 
bercanggah dengan pelan struktur sedia ada.  

Y.A.B. Ketua Menteri:

3.
Kenyataan berkaitan lawatan Ketua Menteri ke Balik Pulau bagi mengenal pasti tanah yang luas untuk ditukar guna kepada perumahan adalah tidak benar dan tidak berasas.  Sebelum sesuatu permohonan untuk mengubah kategori penggunaan tanah, meminda syarat nyata tanah serta pengeluaran daripada Akta Pemuliharaan Tanah, pengesahan 


zoning tanah berkenaan perlulah diperolehi terlebih dahulu daripada Pihak Berkuasa Tempatan (Pelan Perancangan dan Kawalan Pemajuan Majlis Perbandaran Pulau Pinang) dan untuk pelengkungan semula (rezoning) tanah berkenaan perlu dirujuk kepada Jabatan Perancang Bandar dan Desa (JPBD) Negeri Pulau Pinang untuk kelulusan.


Mengikut Rancangan Struktur Negeri Pulau Pinang (RSNPP) 2020,  bagi  kawasan bukit melebihi ketinggian 250 kaki telah mempunyai kawalan iaitu  di bawah Khusus Tanah Bukit (DK3) pemotongan tanah bukit akan dikawal melalui penguatkuasaan garis panduan kawasan berisiko.  Merujuk kepada dasar DK3 L2 yang terkandung dalam RSNPP 2020,  dengan jelas menyatakan sebarang pembangunan perbandaran yang meliputi pembangunan perumahan, perhotelan, resort, perdagangan dan perindustrian serta aktiviti pertanian tidak dibenarkan bagi:-

•
Kawasan tanah tinggi yang diwartakan di bawah Akta Pemeliharaan Tanah 
1960;  atau


•
Sebarang tanah yang berada pada aras melebihi 76m (250 kaki);  dan atau

 

•
Berkecerunan melebihi 25 darjah


Walau bagaimanapun, melalui DK3L4 pembangunan secara terhad bagi projek 
istimewa di kawasan aras tanah ketinggian 76m (250 kaki) atau lebih memerlukan kawalan ketat dengan mematuhi garis panduan pembangunan kawasan tanah tinggi dan mana-mana garis panduan yang ditetapkan oleh kerajaan dan mendapat kelulusan EIA Jawatankuasa Perancang Negeri.


Projek-projek ditakrifkan sebagai projek istimewa adalah seperti:-

1.
Kategori 1
(a)
Projek-projek Infrastruktur utama berkepentingan Kerajaan untuk 
kegunaan awam yang melibatkan pembangunan di tanah tinggi yang 
melebihi 76m (250 kaki) dan atau tanah yang melebihi cerun 25º 
dan/atau melibatkan tanah-tanah yang diwartakan di bawah Akta 
Pemeliharaan Tanah 1960 (Warta Tanah Bukit)




(b)
Projek-projek yang dimaksudkan:

(i)
Projek kereta kabel;

(ii)
Projek kereta api bukit;

(iii)
Pembinaan jalan raya atau laluan utama yang penting;

(iv)
Pembinaan empangan/tangki air;

(v)
Jambatan/jejantas/jambatan gantung;

(vi)
Helipad, dan

(vii)
Apa-apa infrastruktur lain berkepentingan Kerajaan dan untuk kegunaan awam yang tidak dapat dielakkan untuk tidak dibina di kawasan yang dimaksudkan.

2.
Kategori 2
(a)
Pembangunan perumahan terdahulu di mana permohonan tukar syarat tapak kawasan berkenaan tanah diluluskan di bawah perundangan Negeri bagi tujuan perumahan dan kelulusan tersebut telah disahkan sebelum kelulusan dan penerima pakaian Rancangan Struktur Negeri Pulau Pinang 2020;

(b) Antaranya termasuk projek pembangunan yang pernah mendapat kelulusan kebenaran merancang; atau

(c)
Tapak yang ditunjukkan sebagai kawasan perumahan mengikut Pelan 
Dasar Perancangan & Kawalan Pemajuan MPPP (sehingga 
Rancangan Tempatan diwartakan).


Sehingga kini,  pihak JPBD Negeri Pulau Pinang tidak menerima sebarang permohonan berkaitan projek seperti yang dinyatakan khususnya yang melibatkan kawasan bukit melebihi 250 kaki di kawasan Balik Pulau.

Ahli Kawasan Telok Bahang (Y.B. Dato' Seri Dr. Hilmi Bin Haji Yahaya) bertanya kepada Y.A.B. Ketua Menteri:

4.
Sila nyatakan jumlah pelatih dan jenis latihan yang telah berjaya diberi dalam skim 
latihan yang telah dikendalikan oleh Kerajaan Negeri.  Adakah kerajaan sedar masih 
terdapat mismatch dalam latihan yang diberi kepada anak-anak muda di negeri ini 
oleh Institusi Kerajaan dan apakah tindakan kerajaan untuk mengatasinya?  

Y.A.B. Ketua Menteri:

4. Kerajaan  Negeri sedar  bahawa  modal  insan merupakan aset penting bagi pembangunan sesebuah negeri. Oleh yang demikian, melalui Penang Skills Development Centre (PSDC) Kerajaan Negeri telah berjaya memberi latihan kepada 7,076 pekerja dari sektor perkilangan dan swasta pada tahun 2009.   Jumlah pelatih dan jenis latihan yang telah berjaya diberikan seperti di Lampiran A, B dan C.


Kerajaan Negeri juga menyedari hakikat berlakunya mismatch dalam latihan yang diberikan kepada anak-anak muda oleh Institusi Kerajaan.  Justeru, melalui PSDC dan penubuhan Career Assistance and Training Centre (CAT Centre) disasarkan dapat memenuhi keperluan industri dari masa ke semasa.  Ini dapat dilihat apabila objektif penubuhan CAT Centre iaitu untuk membantu memberi latihan kepada mereka yang ingin mendapatkan kerjaya telah tercapai. 


Seramai 2,717 orang telah pun berdaftar dan dari jumlah berkenan seramai 2,353 
orang telah berjaya dipadankan dengan pekerjaan sekali gus mengurangkan 
mismatch dan membuktikan latihan yang disediakan adalah berpadanan dengan 
pekerjaan yang ditawarkan. 


LAMPIRAN ‘A’
	PENANG SKILL DEVELOPMENT CENTRE

	
	
	
	
	
	
	
	
	
	
	
	

	Type of Program
	No. of courses
	No. of  Participants

	
	
	Malay
	Chinese
	Indian
	Others
	Total

	Skill Enhancement
	335
	M
	F
	M
	F
	M
	F
	M
	F
	M
	F

	- Public Program
	
	739
	1,308
	1,709
	1,137
	227
	284
	56
	227
	2,731
	2,956

	- In-house Program
	
	2,047
	2,846
	511
	283
	5,687

	(Refer App.B)
	
	35.99%
	50.04%
	8.99%
	4.98%
	48.02%
	51.98%


	Career Advancement   - Certificate              
	61
	410
	408
	365
	32
	120
	45
	5
	4
	900
	489

	- Diploma - Post Graduate
	
	818
	397
	165
	9
	1,389

	(Refer App.C)
	
	58.89%
	28.58%
	11.88%
	0.65%
	64.79%
	35.21%

	Grand Total
	396
	1,149
	1,716
	2,074
	1,169
	347
	329
	61
	231
	3,631
	3,445

	
	
	2,865
	3,243
	676
	292
	7,076

	
	
	40.49%
	45.83%
	9.55%
	4.13%
	51.31%
	48.69%




LAMPIRAN ‘B’


PSDC SKILL ENHANCEMENT PROGRAMS 2009 (PUBLIC)


145 COURSES / 2008 PARTICIPANTS

	COURSES
	NO. OF PARTICIPANTS
	PERCENTAGE (%)

	SME Training Workshop
	671
	33.4

	Industrial Skills Enhancement Program (INSEP)
	563
	28

	Information Technology
	457
	22.8

	Business Management
	182
	9.1

	Technical
	51
	2.5

	Quality / Productivity
	47
	2.3

	Automation Technology
	25
	1.2

	Languages
	12
	0.6

	TOTAL
	2008
	100.0

	
	
	

	PSDC SKILL ENHANCEMENT PROGRAMS 2009 (IN-HOUSE)
	

	190 COURSES / 3679 PARTICIPANTS
	
	

	
	
	

	COURSES
	NO. OF PARTICIPANTS
	PERCENTAGE (%)

	Team Building
	1622
	44.1

	Information Technology
	613
	16.7

	Business Management
	571
	15.5

	Quality / Productivity
	453
	12.3

	SME Training Workshop
	260
	7.1

	Technical
	77
	2.1

	Automation & Related Courses
	60
	1.6

	Languages
	23
	0.6

	TOTAL
	3679
	100.0

	
	
	

	
	
	Lampiran  C



	PSDC CAREER ADVANCEMENT PROGRAM 2009

61 COURSES / 1389 PARTICIPANTS


	
	
	

	COURSES
	NO. OF PARTICIPANTS
	PERCENTAGE (%)

	Workforce Transformation
	199
	14.3

	Diploma in Engineering
	 
	 

	Electronics
	199
	14.3

	Mechatronics
	297
	21.4

	Computer
	65
	4.7

	Telecommunication
	8
	0.6

	Basic Machining (BMC)
	55
	4

	Advanced Computer Numerical Control Machining (ACNC)
	85
	6.1

	WTTP - Precision Machining Technology
	148
	10.7

	WTTP - Water Management Certification Program
	90
	6.5

	Chargeman AO
	82
	5.9

	Bachelor of Engineering in Electrical & Electronics
	39
	2.8

	Bachelor of Engineering in Mechanical
	68
	4.9

	Master of Business Administration
	10
	0.7

	Master of Engineering in Microelectronics
	13
	0.9

	Master of Engineering in Photonics
	5
	0.4

	Master of Engineering in Telecommunications
	7
	0.5

	Basic Engineering Course
	19
	1.4

	TOTAL
	1389
	100.0

	
	
	 


Ahli Kawasan Telok Bahang (Y.B. Dato' Seri Dr. Hilmi Bin Haji Yahaya) bertanya kepada Y.A.B. Ketua Menteri:

5.
Difahamkan bahawa Kerajaan Negeri telah melonggarkan syarat pembinaan rumah kos rendah di kawasan Pulau untuk projek perumahan baru dan bagi projek perumahan telah diluluskan terdahulu dibenarkan mengubah pelan dari rumah kos rendah kepada rumah kos tinggi dan adakah benar Kerajaan telah menaikkan harga siling rumah kos sederhana rendah kepada RM150,000 dari harga siling dulu sebanyak RM75,000? Sila nyatakan jumlah projek lama yang telah ditukar kepada rumah kos tinggi dan projek baru yang telah diluluskan tanpa rumah kos rendah.

Y.A.B. Ketua Menteri:

5.
Kerajaan Negeri tidak pernah memberikan sebarang kelonggaran syarat pembinaan 
rumah kos rendah untuk projek perumahan baru di kawasan Pulau.  Tiada sebarang 
kelulusan yang pernah diberikan oleh pihak Majlis Perbandaran Pulau Pinang (MPPP) 
untuk pindaan pelan dari rumah kos rendah kepada rumah kos tinggi.

Mengikut Rancangan Struktur Negeri Pulau Pinang (RSNPP) 2020, setiap pemajuan perumahan yang mengandungi bilangan unit melebihi 5 hingga 150 unit di luar kawasan pembangunan dan melebihi 5 hingga 100 unit di kawasan pembangunan akan dikenakan syarat menyediakan rumah kos rendah pada kadar minimum 30 peratus tambahan kepada unit yang dibenarkan.

Harga rumah kos rendah dan kos sederhana rendah adalah dikawal oleh Kerajaan Negeri.  Setiap pemajuan perumahan yang telah disyaratkan untuk membina rumah kos rendah dan kos sederhana rendah, harganya perlu mendapat kelulusan bertulis daripada Jawatankuasa Pengurusan Konsep Baru Perumahan Peringkat Negeri (JPKBPPN).  Penetapan harga maksimum bagi rumah kos sederhana rendah adalah RM75,000 dan tidak pernah dinaikkan oleh Kerajaan Negeri.

Ahli Kawasan Telok Bahang (Y.B. Dato' Seri Dr. Hilmi Bin Haji Yahaya) bertanya kepada Y.A.B. Ketua Menteri:

6.
Dalam jangka masa dua (2) tahun Kerajaan Pakatan Rakyat (PR) menerajui Negeri Pulau Pinang, nampaknya kegiatan ekonomi tidak memberangsangkan.  Sila 
nyatakan usaha-usaha yang telah dibuat oleh pihak kerajaan untuk menarik pelaburan luar (FDI) ke negeri ini dan sila nyatakan jumlah dan jenis pelaburan yang telah masuk melalui usaha tersebut dalam masa dua (2) tahun ini.  Juga nyatakan jumlah pelaburan tempatan baru dan tambahan (reinvestment). 

Y.A.B. Ketua Menteri:

6.
Pembangunan ekonomi Negeri Pulau Pinang diterajui oleh dua sektor utama iaitu 
sektor pembuatan dan perkhidmatan. Kerajaan Negeri akan terus mengambil 
pendekatan holistik untuk mengekalkan sumbangan dan mempergiat usaha 
mempertingkatkan kedua-dua sektor ini.


Sehubungan itu, usaha-usaha yang telah dibuat oleh pihak kerajaan untuk menarik 
pelaburan langsung asing (FDI) ke negeri ini melalui kaedah berikut :-

(i) Menganjurkan misi pelaburan ke Luar Negara seperti Singapura, Taiwan, Amerika Syarikat, Hong Kong dan Korea untuk menerokai peluang usaha sama dan potensi pelaburan;

(ii) Mempromosikan Pulau Pinang sebagai hab pelaburan global dengan mensasarkan pelaburan industri berteknologi tinggi seperti “Avionics”, “LED” dan “Photovoltaic”. Ini dapat dilaksanakan melalui misi pelaburan antarabangsa serta rangkaian perhubungan dengan syarikat-syarikat MNC;

(iii) Mewujudkan beberapa “cluster” iaitu “Penang Automation Cluster (PAC)”, “Penang RF Cluster (PRFC)”, “Sofware Consortium of Penang” (SCOPE) dan “Techbiz (Bumiputra ICT Cluster)”. Selain daripada itu, investPenang sedang berusaha untuk menubuhkan “Penang Medical Device Cluster”. Matlamat utama Kerajaan Negeri mewujudkan “clusters” ini adalah untuk mewujudkan sinergi serta meningkatkan daya saingan industri tempatan;

(iv) Bekerjasama dengan agensi-agensi pelaburan seperti Malaysian Industrial Development Authority (MIDA), Small Medium Enterprise Corp. (SME Corp.), Perbadanan Pembangunan Perdagangan Luar Malaysia (MATRADE),  Multimedia Development Corporation (MDEC), Northern Corridor Implementation Authority (NCIA) dan Malaysian Biotechnology Corporation (BiotechCorp).  Jalinan kerjasama ini diperkukuhkan dalam usaha menarik pelabur asing dan tempatan melalui seminar, perbincangan, pemadanan perniagaan atau usaha-usaha sama yang berpotensi;

(v) Menjalankan penyelidikan rantaian bekalan (supply chain research) untuk industri-industri strategik seperti “LED”, “Solar” dan “Medical Devices” bertujuan untuk memetakan (map out) syarikat-syarikat MNC yang boleh ditarik masuk ke sini dan mengenal pasti peluang yang wujud untuk syarikat SME tempatan untuk menjadi sebahagian daripada rantaian bekalan syarikat-syarikat MNC ini; 

(vi) Menubuhkan SME Market Advisory Resource & Training Centre (SMART Center) untuk membantu SME berkembang dan memacu arah tuju untuk membangunkan rantaian nilai yang mencapai tahap kualiti antarabangsa yang tinggi dan mampu membekalkan untuk syarikat-syarikat tempatan dan juga asing yang bertapak di Pulau Pinang;

(vii) Meningkatkan keyakinan pelabur melalui urus tadbir berpandukan prinsip CAT iaitu Cekap (Competency), Bertanggungjawab (Accountability) dan Telus (Transparency);

(viii) Menubuhkan “Pasukan Petugas Khas” (Special Task Force) yang diketuai Y.A.B. Ketua Menteri.  Pasukan ini berfungsi sebagai pemudah cara perniagaan bagi pelaburan yang melebihi jumlah RM1 bilion;

(ix) Menambah baik sistem penyampaian sektor awam iaitu mempermudah sistem,  garis panduan dan prosedur,  menyelaraskan agensi-agensi di peringkat Kerajaan Negeri dan mempertingkatkan tahap mesra pelanggan bagi membolehkan Pulau Pinang kekal menarik kepada bakal pelabur;

(x) Mempromosikan aktiviti-aktiviti yang nilai tambahnya lebih tinggi (high value added activities);

(xi) Memperkenalkan strategi promosi yang inovatif seperti “Bina dan Sewa” (Build & Lease) bangunan industri kepada pelabur;

(xii) Mempertimbangkan skim harga tanah yang kompetitif untuk ditawarkan kepada pelabur asing yang ingin melabur dalam projek-projek yang strategik;

(xiii) Menyasarkan dan menarik minat industri strategik negara luar supaya mengembangkan serta menempatkan operasi mereka di Pulau Pinang;

(xiv) Meneruskan program-program yang dilaksanakan oleh investPenang bersama-sama dengan syarikat tempatan untuk mengambil bahagian dalam pameran antarabangsa dengan menyewa ruang pameran sebagai usaha untuk mencari pelaburan baru serta peluang perniagaan;

(xv) Mempromosikan Pulau Pinang sebagai destinasi utama pilihan pelabur dengan membangunkan pelbagai jenis kawasan perindustrian baru di Bukit Minyak dan di Batu Kawan sebagai lokasi bagi pelbagai aktiviti perindustrian. Kawasan perindustrian yang sedang dibangunkan ini akan ditawarkan kepada pelabur dalam industri strategik yang berkaitan;

(xvi) Membantu syarikat-syarikat yang sedia ada untuk melabur semula dalam aktiviti tambah nilai berteknologi tinggi dan meningkatkan rantaian nilai. Ini dilaksanakan dengan menyediakan infrastruktur yang diperlukan, menjalinkan kerjasama dengan institusi latihan teknikal tempatan untuk melatih tenaga kerja memiliki kemahiran unik serta kerjasama penuh dari MIDA untuk pemberian insentif;

 (xvii)
Bekerjasama dengan Jabatan Alam Sekitar dalam usaha untuk membantu pelabur asing khusus berkaitan dengan pengurusan alam sekitar semasa permohonan mereka diproses untuk mendapat kelulusan;  dan

(xvii) Menubuhkan Penang Investment Tourism Office (PITO) di  Singapura dan KLIA untuk mempromosikan Pulau Pinang sebagai sebuah destinasi pelancongan dan juga sebagai lokasi ideal untuk pelaburan dalam sektor pembuatan dan perkhidmatan. Cawangan PITO di Singapura juga berfungsi untuk mempromosikan Pulau Pinang sebagai bakal rakan kongsi kepada syarikat-syarikat dan individu dari Singapura.

(xviii) Maklumat yang diperolehi daripada MIDA dalam tempoh Mac 2008 hingga Disember 2009, jumlah pelaburan yang berjaya dibawa masuk bagi tempoh tersebut ialah RM12.33 bilion melalui 255 projek. Daripada jumlah ini, RM5.79 bilion ialah pelaburan domestik dan RM6.54 bilion adalah pelaburan   langsung asing. Jumlah pelaburan domestik baru   ialah RM978.74 juta dan jumlah pelaburan tambahan (reinvestment) / pembesaran / pelbagaian ialah         RM4.81 bilion. Maklumat terperinci adalah seperti berikut:-

PULAU PINANG : PROJEK-PROJEK YANG DILULUSKAN MENGIKUT STATUS 

BAGI TAHUN 2008

	Status
	Bilangan
	Peluang Pekerjaan
	Pelaburan Domestik (RM)
	Pelaburan Langsung Asing (RM)
	Jumlah Pelaburan (RM)

	Baru
	84
	9,832
	539,396,540
	2,886,285,371
	3,425,681,911

	Pembesaran/Pelbagaian
	67
	12,383
	4,529,323,990
	2,201,295,512
	6,730,619,502

	JUMLAH
	151
	22,215
	5,068,720,530
	5,087,580,883
	10,156,301,413


PULAU PINANG : PROJEK-PROJEK YANG DILULUSKAN MENGIKUT STATUS 

BAGI TAHUN 2009

	Status
	Bilangan
	Peluang Pekerjaan
	Pelaburan Domestik (RM)
	Pelaburan Langsung Asing (RM)
	Jumlah Pelaburan (RM)

	Baru
	61
	4,382
	439,343,155
	928,968,213
	1,368,311,368

	Pembesaran/Pelbagaian
	43
	4,314
	277,403,631
	519,525,935
	796,929,566

	Jumlah
	104
	8,696
	716,746,786
	1,448,494,148
	2,165,240,934


SUMBER : MIDA

Ahli Kawasan Telok Bahang (Y.B. Dato' Seri Dr. Hilmi Bin Haji Yahaya) bertanya kepada Y.A.B. Ketua Menteri:

7.
Dalam masa dua (2) tahun yang lepas sila nyatakan pengagihan  rumah kos rendah 
dan kos sederhana rendah mengikut kaum dan daerah.

Y.A.B. Ketua Menteri:

7.
Statistik pengagihan rumah kos rendah dan kos sederhana rendah mengikut kaum 
dan daerah bagi tahun 2008 dan 2009 adalah seperti di Lampiran.


STATISTIK PENGAGIHAN RUMAH KOS RENDAH  DI NEGERI PULAU PINANG 
BAGI TAHUN 2009

	DAERAH / KAUM
	MELAYU
	CINA
	INDIA
	LAIN-LAIN
	JUMLAH

	SPT
	124
	91
	38
	0
	253

	SPU
	351
	20
	18
	0
	389

	SPS
	141
	50
	9
	0
	200

	DTL
	84
	109
	15
	1
	209

	DBD
	237
	140
	40
	6
	423

	JUMLAH
	937
	410
	120
	7
	1.474



STATISTIK PENGAGIHAN RUMAH KOS SEDERHANA RENDAH  DI NEGERI PULAU PINANG BAGI TAHUN 2008
	DAERAH / KAUM
	MELAYU
	CINA
	INDIA
	LAIN-LAIN
	JUMLAH

	SPT
	0
	0
	0
	0
	0

	SPU
	0
	0
	0
	0
	0

	SPS
	13
	0
	0
	0
	13

	DTL
	274
	970
	75
	8
	1.327

	DBD
	0
	0
	0
	0
	0

	JUMLAH
	287
	970
	75
	8
	1.340



STATISTIK PENGAGIHAN RUMAH KOS SEDERHANA RENDAH  DI NEGERI PULAU PINANG BAGI TAHUN 2009
	DAERAH / KAUM
	MELAYU
	CINA
	INDIA
	LAIN-LAIN
	JUMLAH

	SPT
	0
	0
	0
	0
	0

	SPU
	0
	0
	0
	0
	0

	SPS
	0
	0
	0
	0
	0

	DTL
	480
	535
	96
	5
	1.116

	DBD
	0
	0
	0
	0
	0

	JUMLAH
	480
	535
	96
	5
	1.116


Ahli Kawasan Telok Bahang (Y.B. Dato' Seri Dr. Hilmi Bin Haji Yahaya) bertanya kepada Y.A.B. Ketua Menteri:

8.
Y.A.B. Ketua Menteri telah mengumumkan pemberian kerja kontrak Kerajaan Negeri kepada kontraktor-kontraktor tempatan, namun pengumuman itu tidak jelas. Sila 
nyatakan peratusan kerja kontrak dan nilai yang telah diberi oleh Kerajaan Negeri 
mengikut kaum.

Y.A.B. Ketua Menteri:

8.     Kerajaan Negeri Pulau Pinang sememangnya sentiasa memberi keutamaan kepada kontraktor tempatan yang berpusat di Pulau Pinang dalam melaksanakan kontrak-kontrak kerajaan. Pemilihan kontraktor dibuat tanpa mengira bangsa dan agama serta mengamalkan prinsip perkongsian kemakmuran dalam cara yang saksama. Dari tahun 2008 hingga 2010 sebanyak 917 kerja kontrak telah ditawarkan yang melibatkan nilai kontrak berjumlah RM49,799,043.05. Daripada jumlah tersebut sebanyak 98 peratus kerja telah diberikan kepada kontraktor bumiputera dengan nilai kontrak sebanyak RM48,769,527.05 manakala baki 2 peratus kepada bukan bumiputera dengan nilai kontrak berjumlah RM1,029,516.00. Maklumat lengkap mengenai peratusan dan nilai kontrak mengikut kaum adalah seperti di Lampiran A dan Lampiran B. 

